
sinopse
Joan, unha moza de 23 anos, volve 
a casa co seu pai logo de vivir unha 
ruptura. Cando chega coñece a parella 
de seu pai: unha moza da súa mesma 
idade. Seu pai, profesor de filosofía 
enamorou de Ariane, unha das súas 
alumnas. Contra todo prognóstico, as 
dúas mozas fanse amigas apoiándose 
entre elas ante as novas situacións da 
súa vida.

filmografía seleccionada
La sombra de las mujeres, 2015
La jalousie, 2013
Un verano ardiente, 2011
La frontera del alba, 2008
Los amantes habituales, 2005
El hijo secreto, 1979
La cicatriz interior, 1972

Cannes 2017 (Premio SACD), Lumière 
2018 (Nomeado a mellor dirección), 

«Co seu habitual talento  
para a fotografía en branco  
e negro, Philippe Garrel 
regresa ao seu tema preferido: 
o amor e a súa ausencia» 
Carlos Loureda, FOTOGRAMAS

“Cando fago un filme 
impóñome un encargo 
freudiano” 
Entrevista con Philippe Garrel 
Por Stéphane Delorme

Logo de La jalousie (2013) e La sombra 
de las mujeres (2015), Amante por 
un día pecha unha triloxía. Si, xa tiña 
asinado antes unha triloxía con La 
cicatriz interior (1972), Athanor (1972) 
e La cuna de cristal (1976), que debían 
proxectarse dunha soa vez, durante 2 
horas e 45 minutos, no Palais de Chaillot. 
Preguntáronme para unha retrospectiva 
que agasallo me podían facer así que 
pedín dúas proxeccións gratuítas de La 
cicatriz interior e Marie por mémoire 
(1967), e unha do conxunto desa triloxía, 
sen que se prendesen os focos entre 
cada unha das películas. Antes disto, un 
crítico tiña atacado Athanor dicindo que 
eu estaba batendo contra un muro e non 
entendía a obviedade de que o cinema 
é movemento. A cicatriz interior era 
música e planos de seguemento. Athanor 
era silencio e planos fixos. Con La cuna 
de cristal regresei á música de Ash Ra 
Tempel, así que Athanor funcionaba 
como un interludio entre dúas partes dun 
concerto. Nesta ocasión, en troques, si 
que é unha verdadeira triloxía, xa que os 
filmes non están concibidos para seren 
proxectados xuntos.

Cando percibiches que os teus tres 
últimos filmes formaban esta triloxía? 
Durante a preprodución da segunda. 
Xa tiña feito La jalousie e comprobei 
que o prototipo funcionaba. O filme 
duraba 75 minutos e 15 minutos menos 
de película significan 15 minutos menos 
de produción. Hai moitísimos exemplos 
de filmes breves na historia do cinema. 
Ninguén lembra que El acorazado 
Potemkin (Sergei M. Eisenstein, 1925) só 
dura 65 minutos! Así que producín tres 
iteracións dese prototipo, unha película 
de 75 minutos filmada en 21 días en 
CinemaScope e en branco e negro.

Alén de consideracións económicas. 
As raíces da triloxía teñen o seu 
motivo nos temas? Como espectador, 
gústame outras manifestacións artísticas 
tanto como o cinema. Son tan apaixonado 
do cinema como o son da pintura, pero se 
hai algo que levo facendo durante toda a 
miña vida é ler a Freud. Creo que empecei 
en 1975. Desde hai xa anos fíxenlle ler 
aos meus estudantes en clase El caso 
Dora e El sueño del hombre lobo. Cando 
fago un filme, e é por isto polo que amo a 
Ingmar Bergman tanto como a Jean-Luc 
Godard, ímpoñome un encargo freudiana. 
En La jalousie o meu tema era a neurose 
feminina. En La sombra de las mujeres a 
libido feminina; e en Amante por un día,  
o inconsciente feminino. En Amante 
por un día quería abordar o complexo 
de Electra, a contraparte feminina ao 
complexo de Edipo, aínda que ambos  
non sexan exactamente simétricos. 
Electra conspira para asasinar a súa nai, 
Clitemnestra, porque esta volve casar.  

A película conta a historia dunha amizade 
consciente entre unha muller nova e a súa 
madrastra, que ten a súa mesma idade, e 
como o inconsciente da moza a empurra a 
se desfacer da rival polo amor de seu pai. 
E aínda que non é fundamental enxergar 
isto, é así como construín o filme.

* * *

Nota do director

Cando se atreveu a tomala en brazos, 
cando derramaron sobre unha cama 
improvisada entre estraños, na 
universidade, alleos á súa presenza. 
Cando a penetrou castamente mentres 
sorría e puido anicarse máis preto, 
movendo lentamente o seu corpo mentres 
a súa pel se fundía suavemente coa súa 
pel; daquela decatouse de que si, tíñase 
rendido ao amor; un amor que estoupara 
nas súas vidas, inesperado e imposíbel de 
rexeitar. Tiña vinte anos e estaba chea de 
xuventude e el tiña facilmente cincuenta 
aínda que non quixera darse de conta. 
Vinte tamén era a idea da súa querida 
filla, pensou mentres se vestía. Como ha 
reaccionar ela? Agora que atopou de novo 
o amor. 

